
ᑲᑎᒪᔨᓂᑦ ᑐᓴᕐᑎᑦᓯᐅᑏᑦ ᐱᓇᓱᐊᕐᓂᐅᓯᒪᔪᓂᒃ ᐃᓚᐅᑎᓪᓗᒋᑦ, ᐊᑦᔨᒌᖏᑦᑐᐃᑦ ᐊᒻᒪᓗ ᑌᒣᓪᓗᐊᕇᑦᑎᑦᓯᓃᑦ 
ᑲᑎᒪᔨᓂᒃ ᐃᓕᓴᕕᑦᔪᐊᒥ ᒪᒋᐅᓪᒥ (McGill University) ᐋᓐᓂᐊᓂᓕᕆᔨᖏᓐᓂᑦ  

ᓯᑎᐱᕆ 2022 
ᐃᓗᓕᖏᑦ 
 
ᓄᓇᕐᔪᐊᒥ ᐃᓱᒫᓗᒋᔭᐅᕙᓪᓕᐊᓂᖓᓄᑦ ᑕᒪᓐᓇ ᐊᒻᒪᓗ ᐃᓱᐃᓗᑕᐅᕙᒃᑐᖅ ᑌᒣᓪᓗᐊᕇᑦᑎᑦᓯᓃᑦ, ᐊᑦᔨᒌᖏᑦᑐᓂᒃ ᐃᓚᐅᑎᓪᓗᒋᑦ 
ᐃᒣᑦᑐᓂᒃ ᐅᖃᐅᓯᕆᖃᑦᑕᓂᐊᕐᑕᕗᑦ ᓀᓕᒋᐊᕐᓗᒍ (EDI) ᐊᒥᓱᓂᒃ ᐃᓱᒪᑖᕐᑎᑦᓯᓯᒪᒻᒪᑕ- ᐊᒻᒪᓗ ᐃᒻᒥᒎᕐᑐᓄᑦ -ᑎᒥᐅᔪᓄᑦ 
ᖃᐅᔨᒐᓱᐊᕐᓱᑎᒃ ᐊᑐᐊᒐᕆᔭᒥᓐᓂᒃ ᐊᒻᒪᓗ ᐱᓇᓱᐊᓲᕆᔭᒥᓐᓂᒃ. ᑕᒡᒐᓂ ᔫᓂ 19, 2020-ᒥ, ᐊᖓᔪᖅᑳᖅ ᐳᕐᑐᓂᕐᓴᓂᓗ ᑲᑎᒪᔨᐅᔪᑦ 
ᒪᒋᐅᓪ ᐃᓕᓴᕕᑦᔪᐊᖓᓂ ᖃᓂᒪᖃᕐᓇᖏᑦᑐᓕᕆᔨᐅᔪᑦ (McGill University Health Centre) ᓀᓕᒋᐊᕐᓗᒍ ᐃᒣᓕᖃᑦᑕᓚᖓᔭᕗᑦ 
(MUHC), Dr. ᐱᐊᕆ ᒋᕕᓕ, ᓄᐃᑦᓯᓚᐅᔪᕗᖅ ᐅᖃᐅᓯᖃᕐᓱᓂ ᐃᒣᓕᔪᓂᒃ: “ᐅᕕᓂᖃᑎᒌᖏᓐᓂᒧᑦ ᓇᕐᕈᒋᐅᑎᓂᐅᕙᒃᑐᑦ 
ᐊᓯᖏᑦᑎᒍᓪᓗ ᐃᓓᓐᓇᓯᐅᕐᓂᐅᕙᒃᑐᐃᑦ ᑕᒡᒐᓂ 2020-ᒥ ᐃᓱᐃᓪᓕᑎᕆᓪᓚᕆᑦᓯᒪᒻᒪᑕ, ᖁᕕᐊᓇᕈᓐᓀᑎᑦᓯᓯᒪᑦᓱᑎᓪᓗ ᐊᒻᒪᓗ ᑕᒪᓐᓇ 
ᑕᒻᒪᓂᓪᓚᕆᐅᑦᓱᓂ (…) ᐊᒻᒪᓗ “ᑲᑎᒪᔩᑦ ᐊᑦᓱᕈᕐᓗᑎᒃ ᐅᖃᖃᑎᒌᒍᑎᖃᓚᖓᕗᑦ ᑕᒪᑦᓱᒥᖓ ᖃᓄᐃᓕᒋᐊᖃᕐᒪᖔᑦ 
ᑌᒣᓪᓗᐊᕇᑦᑎᑦᓯᓂᕐᒧᑦ, ᐱᐅᓯᖃᑎᒌᖏᕐᑐᓂᒃ ᐱᖃᑕᐅᑎᑦᓯᓗᓂ ᑕᒪᒃᑯᓇᓂ ᐱᓇᓱᐊᕐᕕᒋᔭᑦᑎᓐᓂ, ᓯᕗᓂᑦᓴᒧᑦ ᑕᑯᓐᓇᕋᓱᐊᕈᑎᒋᓗᒍ 
ᐅᕙᑦᑎᓐᓄᑦ ᕿᑐᕐᖓᑦᑎᓐᓄᓪᓗ.” ᑕᒪᑦᓱᒪ ᑭᖑᓂᑦᓯᐊᖓᒍᑦ, ᑲᑎᒪᔩᑦ ᑖᒃᑯᓇᓂ MUHC-ᑯᓐᓂ ᙯᖁᔨᓛᕐᐳᑦ ᒪᕐᕉᓐᓂᒃ ᑲᑎᒪᔨᐅᔫᓐᓂᒃ, 
Dr. ᐊᓃᑕ ᐳᕋᐅᓐ ᔮᓐᓴᓐ ᐊᒻᒪᓗ Ms. ᓰᑕ ᕋᒻᑖᔅ, ᐃᑦᓯᕙᐅᑕᕐᒧᑦ ᑐᖓᓕᐅᔪᒥᒃ ᑲᑎᒪᔨᐊᐱᓐᓄᑦ ᐊᒻᒪᓗ ᖃᐅᔨᒋᐊᕐᑎᑦᓯᑦᓯᐊᓗᑎᒃ 
ᐱᐅᓯᕆᔭᐅᓯᒪᔪᓂᒃ ᑖᒃᑯᓇᓂ ᖃᓂᒪᖃᕐᓇᖏᑦᑐᓕᕆᔨᓂ MUHC-ᑯᓐᓂ ᐱᓇᓱᐊᕐᑎᐅᔪᓂ. ᑖᒃᑯᐊᒃ ᒪᕐᕉᒃ ᐃᑦᓯᕙᐅᑕᒧᑦ ᑐᖓᓕᐅᔫᒃ 
ᐱᐅᓯᖃᑎᒌᖏᑦᑐᓄᑦ ᐃᓚᒋᔭᐅᓯᒪᒻᒪᑎᒃ ᓄᐃᑦᓯᓯᒪᑦᓱᑎᓪᓗ ᑲᑎᒪᔨᓂᒃ ᐱᓇᓱᐊᕐᓂᐊᕐᑐᓂᒃ ᑕᒪᑦᓱᒧᖓ, ᐊᑦᔨᒌᖏᑦᑐᓄᑦ 
ᑌᒣᓪᓗᐊᕇᑦᑎᑦᓯᓂᕐᒥᒃ ᑌᔭᐅᔪᒥᒃ (C-AIDE). ᐱᒋᐊᓯᑦᓴᐅᑎᒋᓯᒪᕗᑦ, ᐊᕝᕕᐅᑕᐅᓯᒪᒐᓗᐊᕐᓱᑎᒃ ᓄᕙᓐᓇᔪᐊᒧᑦ 19-ᒧᑦ. 
 
ᖃᐅᔨᓇᓱᐊᕐᓂᐅᑉ ᐱᑦᔪᑎᖏᑦ 

ᐃᓱᒪᑖᓚᐅᕐᐳᑦ ᑲᑎᕐᓱᐃᒍᒪᑦᓱᑎᒃ ᓇᐅᓕᒫᑦ ᐱᐅᓯᑐᖃᖏᓐᓂᒃ ᐊᒻᒪᓗ ᑲᑎᕐᓱᐃᕕᒻᒧᑦ ᖃᕆᑕᐅᔭᒃᑯᑦ ᑲᑎᑕᐅᓯᒪᔪᓂᒃ 
ᐱᔭᑦᓴᐅᓕᕐᑎᑕᐅᓗᑎᒃ ᐱᓇᓱᑦᑎᐅᔪᓄᑦ (MUHC-ᑯᓐᓂ ᐊᒻᒪᓗ RI-MUHC-ᑯᓐᓂ) ᐊᒻᒪᓗ ᐊᓪᓚᓯᒪᔪᖕᖑᑎᑕᐅᓗᑎᒃ 
ᐊᑑᑎᔭᐅᓯᒪᔪᐃᑦ ᐃᓅᓯᒃᑯᓪᓗ ᐊᑑᑎᔭᐅᖃᑦᑕᓯᒪᔪᐃᑦ ᐱᓇᓱᖃᑎᖃᕐᓗᑎᒃ EDI-ᑯᓐᓂᑦ ᐱᓇᓱᐊᕐᑕᐅᔪᓂᒃ. ᓯᕗᓂᕆᔭᖏᑦᑕ 
ᑐᖓᓕᖓᓂ ᑲᑎᕐᓱᑕᐅᓛᕐᓗᑎᒃ ᐊᑑᑎᔭᐅᓪᓚᕆᑦᓯᒪᔪᐃᑦ ᖁᓚᕐᓀᓯᒪᑎᓪᓗᒋᑦ ᑲᑎᕐᓱᐃᕕᒻᒧᑦ ᖃᐅᔨᒪᑎᑦᓯᐅᑕᐅᒍᓐᓇᖁᓪᓗᒋᑦ 
ᓄᓇᓕᓐᓂᑦ ᐃᓱᒪᒋᔭᐅᓯᒪᔪᐃᑦ ᐃᒣᒋᐊᖃᕐᖂᒻᒪᑕᐅᓯᒪᔪᐃᑦ, ᐁᑦᑑᑕᐅᓛᕐᓂᐊᑎᓪᓗᒋᑦ ᑲᑎᒪᔨᓄᑦ, ᓯᕗᓂᕆᔭᐅᓪᓚᕆᓚᖓᓗᓂ 
ᑕᑯᔭᐅᔪᓐᓇᓯᖁᓪᓗᒋᑦ ᐃᓕᓴᕐᕕᐅᔫᑉ ᑐᖕᖓᓇᕐᓂᖓᓂᒃ, ᐊᑦᑕᓇᖏᓐᓂᖓᓂᒃ, ᐱᖃᓯᐅᑦᔨᓯᒪᓂᖓᓂᓪᓗ ᐃᒣᓕᒋᐊᖃᕐᓂᖓᓂᒃ 
ᐃᓱᒪᒋᔭᐅᓯᒪᔪᓂᒃ ᐃᓕᓴᕐᕕᐅᔪᒥ-ᓇᓂᓕᒫᖅ ᐱᓇᓱᐊᕐᑕᐅᓂᖓᓄᑦ ᐸᕐᓀᕈᑕᐅᓯᒪᓕᕐᓂᖓᓂᒃ.  

 
ᐊᑑᑎᔭᐅᓚᐅᕐᑐᐃᑦ 
 
C-AIDE ᐊᑐᕐᑕᐅᒐᔭᕐᐳᑦ ᐊᑦᔨᒌᖏᑦᑐᐃᑦ ᑲᑎᕐᓱᑕᐅᓗᑎᒃ ᑲᑎᕐᓱᐃᕕᒻᒧᐊᑕᐅᒐᔭᕐᐳᑦ: (a) ᒪᕐᕉᓐᓂᒃ ᐊᐅᒃᑯᑦ ᖃᐅᔨᓴᕐᑕᐅᒍᑏᓐᓂᒃ 
ᖃᕆᑕᐅᔭᒃᑯᑦ ᖃᐅᔨᓴᖃᑦᑕᓂᖅ ᐱᒋᐊᕐᑎᑕᐅᓯᒪᕗᖅ ᖃᕆᑕᐅᔭᒃᑯᑦ ᖃᐅᔨᓴᕐᑕᐅᖃᑦᑕᓕᕐᓱᑎᒃ ᑖᒃᑯᓇᖕᖓᑦ MUHC’s-ᑯᓐᓂ ᐊᒻᒪᓗ 
RI-MUHC-ᑯᓐᓂ ᐱᓇᓱᑦᑎᐅᔪᓂᑦ, ᐃᓚᖃᕐᑎᓪᓗᒋᑦ MUHC-ᑯᓐᓂ ᐃᓱᒪᕐᓱᓱᑎᒃ ᐱᓇᓱᖃᑦᑕᑐᓂᒃ; (b) ᖃᐅᔨᓴᕐᓂᐅᔪᑦ 
ᐋᖅᑭᑕᐅᓗᑎᒃ ᐊᐱᕐᓱᖃᑦᑕᓂᕐᓂᒃ, ᐅᖃᖃᑎᒌᒍᑕᐅᓗᑎᒃ ᐃᒻᒥᒎᕐᑐᓄᑦ ᐊᒻᒪᓗ ᐊᓪᓚᓯᒪᔪᑎᒍᑦ ᐊᐱᖅᑯᓰᑦ ᑭᐅᔭᐅᖃᑦᑕᓗᑎᒃ 
ᖃᐅᔨᓇᓱᐊᕈᑎᓪᓚᕆᐅᖁᓪᓗᒋᑦ ᑲᑎᕐᓱᑕᐅᓯᒪᔪᐃᑦ ᐊᑑᑎᖃᑦᓯᐊᓂᑦᓴᖏᓐᓄᑦ. 
 

ᖃᐅᔨᔭᐅᔪᑦ, ᐊᓯᐊᓅᕐᖃᔭᖏᓪᓗᑎᒃ ᐊᒻᒪᓗ ᖃᐅᔨᔭᐅᓪᓚᕆᑦᑐᑦ ᓇᓗᓀᕐᑕᐅᓯᐊᓗᑎᒃ 
 
ᑖᒃᑯᐊ MUHC-ᑯᑦ ᐊᒻᒪᓗ RI-MUHC-ᑯᑦ ᑲᑐᑦᔨᓗᑎᒃ (ᐃᓕᓴᕐᑐᐃᑦ ᐃᒻᒥᓂᕐᓱᑐᐃᓪᓗ ᐃᓚᒋᔭᐅᑎᓪᓗᒋᑦ) ᐱᒍᑦᔨᓗᑎᒃ 
ᐱᓇᓱᑦᑎᓕᒫᓂᒃ 16,000 ᐅᖓᑖᓃᑦᑐᓂᒃ. ᖃᐅᔨᓴᖁᔭᐅᓯᒪᔪᑦ ᐃᓘᓐᓇᑎᒃ ᐱᔭᕇᕐᓯᒪᖁᔭᐅᒐᔭᕐᐳᑦ 712-ᖑᔪᑦ ᐃᒻᒥᒎᕐᑐᐃᑦ ᑕᒡᒐᓂ 
MUHC-ᑯᓐᓂ ᐊᒻᒪᓗ 228-ᖑᔪᑦ ᐃᒻᒥᒎᕐᑐᐃᑦ ᑕᒡᒐᓂ RI-MUHC-ᑯᓐᓂ, ᐊᒥᓲᖏᓐᓂᓴᐅᒐᓗᐊᑦ ᐱᖃᑕᐅᓯᒪᔪᓂᑦ ᑭᓯᐊᓂ 

ᑐᑭᓯᓇᕐᑎᑦᓯᒍᓐᓇᐳᑦ ᐱᓇᓱᕝᕕᓕᒫᑦ ᐱᖃᑕᐅᓂᖏᓐᓂᒃ ᐊᒻᒪᓗ ᐊᒥᒐᕐᓂᖏᓐᓂᒃ, ᓯᐊᒻᒪᑎᑦᓯᑦᑌᓕᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ 
ᐊᓯᖏᓐᓂᒃ ᖃᐅᔨᔭᐅᓯᒪᔪᓂᒃ ᒪᑦᓱᒧᓇ ᓄᕙᑦᔪᐊᕐᓇᒧᑦ ᑰᕕᑦ-19-ᒧᑦ ᖃᓂᒻᒪᓯᕐᒧᑦ, ᐊᒻᒪᓗ ᑌᒣᓪᓗᐊᑎᑦᓯᓂᕐᒧᑦ ᓇᓂᓕᒫᖅ ᖃᕆᑕᐅᔭᒃᑯᑦ 
ᐊᒻᒪᓗ ᖃᕆᑕᐅᔭᑎᒍᑦ ᐊᓪᓚᓯᒪᔪᓂᒃ ᐱᔭᐅᒍᓐᓇᑐᓂᒃ ᐱᓇᓱᕝᕕᐅᔪᓕᒫᓂ.    
 
ᖃᐅᔨᓴᕐᑕᐅᓯᒪᔪᑎᒍᑦ 
a) 7-ᐅᔪᑦ ᑭᐅᓯᒪᔪᓂᑦ ᖁᓕᓂᑦ ᓇᓗᓀᕐᓯᒪᕗᑦ ᐊᕐᓇᐅᓂᖏᓐᓂᒃ (MUHC-ᑯᓐᓂ ᐊᒻᒪᓗ RI-MUHC-ᑯᓐᓂ); 
b) ᐊᒥᓲᓂᕐᓭᑦ ᑭᐅᓯᒪᔪᑦ ᐊᕐᕌᒍᖃᕐᐳᑦ 31-65 ᐊᑯᓐᓂᖓᓂ MUHC-ᑯᓐᓂ ᐊᒻᒪᓗ RI-MUHC-ᑯᓐᓂ); 
c) 6.1% ᑖᒃᑯᓇᖕᖓᑦ MUHC-ᑯᓐᓂᑦ ᐊᒻᒪᓗ 4.9% ᑖᒃᑯᓇᖕᖓᑦ RI-MUHC-ᑯᓐᓂᑦ ᑭᐅᓯᒪᔪᓂᑦ ᐃᒻᒥᓐᓂᒃ ᓇᓗᓀᕐᓯᒪᕗᑦ 

ᐱᐅᓯᕐᓱᖏᑦᑑᓂᕋᕐᓱᑎᒃ. 
d) 1.1% ᑖᒃᑯᓇᖕᖓᑦ MUHC-ᑯᓐᓂᑦ ᐊᒻᒪᓗ 0.9% ᑖᒃᑯᓇᖕᖓᑦ RI-MUHC-ᑯᓐᓂᑦ ᑭᐅᓯᒪᔪᓂᑦ ᐃᒻᒥᓐᓂᒃ ᓇᓗᓀᕐᓯᒪᕗᑦ 

ᓄᓇᖃᖅᑳᓯᒪᔫᓂᕐᒥᓐᓂᒃ, ᐊᓪᓚᓂᑦ, ᐃᓄᓐᓂᑦ ᐊᒻᒪᓗ ᐊᓪᓚᖓᔪᓂᑦ. 
e) ᒪᕐᕉᒃ ᑭᐅᓯᒪᔪᓂᑦ ᑕᓪᓕᒪᓂᑦ ᐃᒻᒥᓐᓂᒃ ᓇᓗᓀᕐᓯᒪᕘᒃ ᖃᓪᓗᓈᖑᖏᑦᑑᒃ (MUHC-ᑯᓐᓂ ᐊᒻᒪᓗ RI-MUHC-ᑯᓐᓂ); 
f) 7.2% ᑖᒃᑯᓇᖕᖓᑦ MUHC-ᑯᓐᓂᑦ ᐊᒻᒪᓗ 9.3% ᑖᒃᑯᓇᖕᖓᑦ RI-MUHC-ᑯᓐᓂᑦ ᑭᐅᓯᒪᔪᓂᑦ ᐃᒻᒥᓐᓂᒃ ᓇᓗᓀᕐᓯᒪᕘᒃ 

ᐊᑦᔨᒥᓅᓱᖑᓂᕐᒥᓐᓂᒃ ᐊᒻᒪᓗ/ ᐅᕝᕙᓗ ᐊᑦᔨᒋᔭᐅᖏᑦᑑᓂᕐᒥᓐᓂᒃ/2SLGBTQIA+1; 
g) ᑖᒃᑯᓇᓂ ᒪᕐᕈᐃᖑᔪᑦ ᐊᒥᓲᓂᕐᐸᐅᕗᑦ ᐃᓕᓴᕐᑐᐃᑦ MUHC-ᑯᓐᓂ ᐊᒻᒪᓗ RI-MUHC-ᑯᓐᓂ) ᐃᒻᒥᓐᓂᒃ ᓇᓗᓀᕐᓯᒪᔪᐃᑦ 

ᐊᒥᐊᕆᒃᑫᑦ ᑕᕐᕋᖓᓂᒥᐅᖑᓂᕐᒥᓐᓂᒃ (ᐅᑯᓇᖕᖓᑦ.: ᑯᐯᒻᒥᑦ, ᐊᑳᑎᐊᒥᑦ, ᑲᓇᑕᒥᑦ, ᐊᒥᐊᕆᒃᑲᒥᑦ), ᑐᖓᓕᕆᔭᐅᑎᓪᓗᒋᑦ 
ᓯᕿᓂᒻᒥᐅᑦᓴᔦᑦ ᓯᓚᕐᔪᐊᒥᐅᓂ (ᐅᑯᓇᖕᖓᑦ.: ᒍᕇᑭᑦ, ᐃᑖᓕᐊᓐ, ᒪᐅᓪᑏᔅ, ᓯᐹᓃᔅ). ᑖᒃᑯᓇᓂ MUHC-ᑯᓐᓂ ᐃᓕᓴᕐᑐᐃᑦ, 
ᑲᕇᐱᐊᓐᒥᐅᑦ (ᐅᑯᓇᖕᖓᑦ.: ᐋᓐᑎᒍᐊᓐ, ᐸᖄᒣᓐ, ᐃᓐᑎᐊᑉ ᐊᑐᐊᕐᓂᖓᓂᑦ, ᙯᑎᐊᒥᑦ) ᑖᒃᑯᐊ ᐱᖓᔪᒋᔭᐅᑎᓪᓗᒋᑦ, ᐃᒣᒻᒪᑦ 
ᑖᒃᑯᓇᓂ RI-MUHC-ᑯᓐᓂ ᖃᐅᔨᓴᕐᓂᒧᑦ ᐱᖃᑕᐅᓯᒪᔪᐃᑦ, ᑲᕇᐱᐊᓐᒥᑦ ᐱᓯᒪᔪᑦ 14-ᒋᔭᐅᕗᑦ. RI-MUHC-ᑯᓐᓂ ᖃᐅᔨᓴᕐᓂᒧᑦ 
ᑭᐅᓯᒪᔪᐃᑦ ᓄᓇᓕᓐᓂᑦ ᐱᓯᒪᔪᑦ (ᐄᓐᖓᓚᒥᑦ, ᐃᐊᕐᓚᓐ ᑕᕐᕋᖓᓂᑦ, ᓯᑳᓪᓚᒥᑦ ᐊᒻᒪᓗ ᒍᐃᓪᔅᒥᑦ), ᕿᖅᑭᕐᑕᒥᐅᓂᑦ, ᐊᒻᒪᓗ 
ᐃᐊᕐᓚᓐᒥᑦ ᑖᒃᑯᐊ ᐱᖓᔪᒋᔭᐅᑦᓱᑎᒃ. 

h) 12.4% ᑖᒃᑯᓇᓂ MUHC-ᑯᓐᓂ ᐆᑦᑑᑎᒋᓗᒋᑦ 13.3% ᑖᒃᑯᓇᓂ RI-MUHC-ᑯᓐᓂ ᖃᐅᔨᓴᕐᓂᒧᑦ ᐱᖃᑕᐅᓯᒪᔪᐃᑦ 
ᓄᓇᓕᑦᔪᐊᓂᑦ ᒪᕐᕈᐃᓂᑦ ᐱᓯᒪᑎᓪᓗᒋᑦ. 

i) ᖃᐅᔨᓴᕐᓂᒧᑦ ᑭᐅᓯᒪᔪᐃᑦ ᐃᒻᒥᓐᓂᒃ ᓇᓗᓀᕐᓯᒪᔪᑦ ᐃᑭᓐᓂᓴᓃᑦᑐᓄᑦ ᐃᓚᒋᔭᐅᓂᕐᒥᓐᓂᒃ ᐱᓇᓱᑦᑎᐅᒐᔭᕐᑐᐃᑦ 
ᓇᕐᕈᒋᔭᐅᕙᓪᓛᖃᑦᑕᑐᓂ/ᐅᕝᕙᓗ ᑐᕐᕋᐃᓐᓇᑕᐅᒐᑎᒃ ᓱᓇᐅᑎᑕᐅᕙᖏᑦᑐᑦ, ᐅᕝᕙᓗ ᐅᕕᓂᖃᑎᒃᓴᔭᕆᔭᐅᖕᖏᒧᑦ ᓇᕐᕈᒋᔦᑦ; 

j) ᖃᐅᔨᓴᕐᓂᒧᑦ ᐊᐱᕐᓲᑎᓄᑦ ᑭᐅᓯᒪᔪᐃᑦ ᐊᒥᓲᓂᕐᓭᑦ ᓇᓗᓀᕐᓯᓯᒪᕗᑦ ᐅᕕᓂᖃᑎᒃᓴᔭᕆᔭᐅᖕᖏᒧᑦ ᓇᕐᕈᒋᔭᐅᓂᕐᒥᒃ, ᕿᕐᓂᑕᓂᒃ 
ᓇᕐᕈᔪᓄᑦ, ᐊᒻᒪᓗ/ᐅᕝᕙᓗ ᐃᓅᖃᑎᒃᓴᔭᕆᔭᐅᖕᖏᒧᑦ MUHC-ᑯᓐᓂ ᐊᒻᒪᓗ/ᐅᕝᕙᓗ RI-MUHC-ᑯᓐᓂ, ᑐᕋᐃᓐᓇᑕᐅᑦᓱᑎᒃ 
ᐊᒻᒪᓗ/ᐅᕝᕙᓗ ᑐᕋᐃᓐᓇᑕᐅᒐᑎᒃ ᓇᕐᕈᒋᔭᐅᕙᓪᓛᖃᑦᑕᑐᐃᑦ. 
 

ᐊᑕᐅᑦᓯᒃᑰᖏᑦᑐᖅ ᐊᐱᕐᓱᑕᐅᓯᒪᔪᑦ, ᑕᑯᓐᓇᓯᒪᔭᒥᓐᓂᒃ ᐅᖃᐅᓯᖃᕐᓯᒪᕗᑦ ᐊᒻᒪᓗ ᐊᓪᓚᓯᒪᑦᓱᑎᒃ ᑭᐅᒍᑎᒥᓐᓂᒃ 
ᑭᐅᖃᑦᑕᑐᐃᑦ ᐅᖃᐅᓯᖃᕐᓯᒪᕗᑦ ᐊᑦᔨᒌᖏᑦᑐᓂᒃ ᐃᓚᖏᑦ ᓇᒻᒥᓂᖅ ᐊᑑᑎᓯᒪᔭᒥᓐᓂᒃ ᐅᕝᕙᓗ ᖃᐅᔨᖃᑦᑕᓯᒪᔭᒥᓐᓂᒃ ᑕᒡᒐᓂ 
MUHC-ᑯᓐᓂ ᐊᒻᒪᓗ/ᐅᕝᕙᓗ RI-MUHC-ᑯᓐᓂ. ᐅᖃᐅᓯᖃᕐᓯᒪᒋᕗᑦ ᐊᑑᑎᓯᒪᔭᓯᓐᓂᒃ ᐊᒻᒪᓗ ᐃᓱᒪᒋᔭᒥᓐᓂᒃ. 
 
ᐅᖃᐅᓯᐅᔪᑦ 
ᖁᓕᐅᔪᑦ ᐊᖏᓂᖅᐹᒥᒃ ᐅᖃᐅᓯᖃᕐᓯᒪᕗᑦ ᐊᑦᔨᒌᖏᑦᑑᑦᓱᑎᒃ ᓄᐃᑦᓯᓪᓗᑎᒡᓗ ᐊᑉᐸᓯᑦᑐᒥᒃ ᐊᑕᐅᑦᓯᐅᓕᖓᖕᖏᒐᓗᐊᕐᓱᑎᒃ: 
 
ᐅᖃᐅᓯᐅᔪᑦ 1. ᓇᓗᓀᕐᓯᓯᒪᕗᑦ ᐃᓅᖃᑎᑦᓴᔭᕆᖕᖏᑕᒥᒃ ᓇᕐᕈᓂᕐᒥᒃ ᐊᒻᒪᓗ ᐅᕕᓂᖃᑎᒋᖕᖏᑕᒥᒃ ᓇᕐᕈᓂᖅ ᐱᓇᓱᕝᕕᒻᒥ: 
ᖃᐅᔨᓇᓱᐊᕈᑎᓄᑦ ᐃᓚᒋᔭᐅᔪᑦ ᖃᐅᔨᓯᒪᔭᒥᓐᓂᒃ ᓇᒻᒥᓂᖅ ᐅᖃᐅᓯᖃᕐᓯᒪᕗᑦ ᐊᒻᒪᓗ/ᐅᕝᕙᓗ ᐊᑑᑎᔭᐅᖃᑦᑕᓯᒪᔪᓂᒃ 
ᐅᕕᓂᖃᑎᒋᖕᖏᑕᒥᒃ ᓇᕐᕈᓃᑦ ᐊᒻᒪᓗ ᐊᑦᔨᒌᖏᑦᑐᑎᒍᑦ ᓇᕐᕈᕙᓪᓛᕐᖃᑦᑕᓂᐅᔪᓂᒃ ᑕᒡᒐᓂ ᐱᓇᓱᕝᕕᐅᔪᒥ, ᐃᓚᖃᕐᑎᓪᓗᒋᑦ 
ᐅᕕᓂᖃᑎᒋᖕᖏᑕᒥᒃ ᓇᕐᕈᕙᓪᓛᔪᑦ ᓯᕗᓕᕐᑎᐅᔪᐃᑦ ᑎᒥᐅᔪᓂ ᐱᑦᓯᐊᖃᑦᑕᖏᓐᓂᐅᔪᐃᑦ. ᐃᓚᖏᑦ ᑭᐅᓯᒪᔪᐃᑦ 
ᖃᐅᔨᕙᓪᓚᒋᐊᖁᔨᓯᒪᕗᑦ ᐊᖓᔪᖅᑳᖑᔪᓂᒃ ᓯᕗᓕᕐᑎᐅᔪᓂᒃ ᑕᒡᒐᓂ MUHC-ᑯᓐᓂ ᓇᕐᕈᕙᓪᓛᓂᐅᕙᒃᑐᓂᒃ ᓄᐃᑕᑎᑕᐅᕙᒃᑐᓂᒃ 
ᐊᒻᒪᓗ ᐅᕕᓂᖃᑎᒋᖕᖏᑕᒥᒃ ᓇᕐᕈᓂᐅᕙᒃᑐᓂᒃ ᑕᒡᒐᓂ ᐱᓇᓱᕝᕕᐅᔪᒥ. 
 

                            
1 “ᐊᑦᔨᒥᓅᓲᓄᑦ ᐱᓇᓱᐊᕐᓂᐅᔪᑦ ᐊᒻᒪᓗ ᐊᒥᓲᖏᓐᓂᓴᐅᔪᓄᑦ (2SLGBTQIA+)” ᑕᒪᒃᑯᐊ ᐅᖃᐅᓯᖃᕐᐳᑦ ᐃᓄᓐᓄᑦ ᐊᑦᔨᒥᓅᓲᖑᔪᑦ ᐁᑉᐸᕇᖑᓲᖑᔪᓄᑦ 
ᐊᑦᔨᒋᔭᐅᒐᑎᒃ/ᐱᐅᓯᕐᓱᑐᐃᓐᓇᕐᑐᓄᑦ/ᐅᕝᕙᓗ ᐃᓄᓐᓄᑦ ᖃᓄᐃᑦᑑᓂᕐᒥᓐᓂᒃ ᓄᓕᐊᕐᓂᒧᑦ ᐊᑑᑎᖃᑦᑕᖏᑦᑐᓄᑦ ᐃᓅᕕᕕᓂᕐᒥᓐᓂᑦ ᐱᒋᐊᕐᓱᑎᒃ 2SLGBTQIA+ 
ᐊᕐᓇᐅᖃᑎᒥᓅᓲᑦ, ᐊᖑᑕᐅᖃᑎᒥᓅᓲᑦ, ᐱᐅᓯᑐᐃᓐᓇᑎᑐᑦ ᐱᖃᑎᖃᓲᑦ, ᐊᖑᑕᐅᓂᖏᑦ ᐊᕐᓇᐅᓂᖏᑦ ᐊᓯᑦᔨᕐᓯᒪᔪᐃᑦ, ᑌᔭᐅᕙᒻᒥᔪᑦ ᒪᕐᕉᓐᓂᒃ ᐊᓂᕐᓂᑕᓖᑦ, 
ᖃᐅᔨᒍᒪᔭᐅᓲᑦ ᐅᕝᕙᓗ ᐊᐱᖅᓲᑎᐅᓲᑦ, ᓄᓕᐊᕐᓱᑎᒃ ᐊᑦᔨᒥᓐᓂᒃ, ᐃᑎᖓᒍᑦ ᐅᕝᕙᓗ ᐊᓯᖏᑦᑎᒍᑦ. 



 

3 
 

ᐅᖃᐅᓯᐅᔪᑦ 2. ᐊᑑᑎᓯᒪᓂᖅ ᐊᑦᔨᐅᖏᑦᑑᑎᑕᐅᓂᕐᒥᒃ ᐊᒻᒪᓗ ᐃᖅᓯᒍᐊᕐᑑᓂᕐᒥᒃ: ᑭᐅᓯᒪᔪᐃᑦ ᐅᖃᐅᓯᖃᕐᓯᒪᕗᑦ ᐊᑦᔨᒌᖏᑦᑐᓂᒃ 
ᐊᑑᑎᓯᒪᔭᒥᓐᓂᒃ ᐊᑦᔨᐅᖏᑦᑑᑎᑕᐅᓂᕐᒥᒃ ᐊᒻᒪᓗ ᐃᖅᓯᒍᐊᕐᑑᓂᕐᒥᒃ ᓇᒻᒥᓂᖅ ᐊᑑᑎᓯᒪᔭᒥᓐᓂᒃ ᐅᕝᕙᓗ ᖃᐅᔨᖃᑦᑕᓯᒪᔭᒥᓐᓂᒃ 
ᑕᒡᒐᓂ ᐱᓇᓱᕝᕕᐅᔪᒥ, ᑕᒪᑦᓱᒧᖓ ᐊᓯᖏᓐᓂᒃ ᐃᓚᖃᖏᑦᑑᒻᒥᑎᓐᓇᒍ; ᐁᓯᐊᒥᑕᓂᒃ ᓇᕐᕈᕙᓪᓛᓃᑦ, ᕿᕐᓂᑕᓂᒃ ᓇᕐᕈᕙᓪᓛᓃᑦ 
ᓄᓇᖃᖅᑳᓯᒪᔪᓂᒃᓗ ᐅᕕᓂᖃᑎᒋᖕᖏᑕᒥᓪᓗ; ᐊᖑᑕᐅᖃᑎᒥᓐᓅᕐᑐᓂᒃ ᐊᕐᓇᐅᖃᑎᒥᓐᓅᕐᑐᓂᒡᓗ ᐊᑦᔨᐅᖏᑦᑑᑎᑦᓯᓂᖅ, 
ᓄᓕᐊᕈᒪᓯᑎᐅᔪᓂᒃ, ᓄᓕᐊᕐᓂᒧᑦ ᐊᑐᕐᓂᓗᖃᑦᑕᓂᕐᓂᒃ, ᖃᓄᐃᑦᑑᓂᖏᓐᓂᒃ ᓈᒻᒪᑦᓴᖕᖏᕙᓪᓛᓃᑦ, ᐊᑦᔨᒥᓐᓅᕐᑐᓂᒃ ᓇᕐᕈᓃᑦ, 
ᖃᓄᐃᑦᑑᓂᕐᒥᓐᓂᒃ ᐊᓯᑦᔩᓯᒪᔪᓂᑦ ᓇᕐᕈᓃᑦ; ᐃᓄᑐᖃᕈᕐᐸᓪᓕᐊᔪᓂᒃ, ᐱᐅᓯᕐᓱᖏᑦᑐᓂᒃ, ᐃᔅᓛᒻᒥᐅᓂᒃ, ᐅᖃᐅᓯᖏᓐᓂᒃ ᓇᕐᕈᓃᑦ, 
ᐊᓯᖏᓪᓗ. 
 
ᐅᖃᐅᓯᐅᔪᑦ 3. ᐊᑦᔨᒌᖏᑦᑐᓄᑦ ᐱᓇᓱᕝᕕᐅᔪᐃᑦ: ᑭᐅᓯᒪᔪᑦ ᓇᓗᓀᕐᓯᓯᒪᕗᑦ ᐱᒍᑦᔭᐅᖃᑦᑕᖕᖏᓗᐊᕐᓂᕐᒥᒃ ᐊᑦᔨᒌᖏᑦᑑᔪᑦ 
ᐱᓇᓱᑦᑎᐅᔪᐃᑦ, ᓯᕗᓕᕐᑎᐅᔪᓄᑦ ᐊᐅᓚᑦᓯᔨᐅᔪᓄᓪᓗ. ᐊᒥᓱᐃᑦ, ᐱᒍᑦᔭᐅᓃᑦ ᖃᓄᐃᑦᑐᑐᐃᓐᓇᓅᓕᖓᒐᓗᐊᕐᐸᑕ 
ᐊᑑᑎᖃᒻᒪᕆᑉᐳᑦ ᐱᓇᓱᕝᕕᐅᔪᓄᑦ. ᑭᐅᓯᒪᔪᑦ ᐅᖃᐅᓯᖃᓚᐅᕐᐳᑦ ᑖᒃᑯᐊ ᐊᑦᔨᒌᑦᓯᐊᖑᒐᓗᐊᑦ ᐱᒍᑦᔭᐅᑦᓯᐊᖃᑦᑕᖏᒻᒪᑕ 
ᐊᑦᔨᒌᖏᑦᑑᔪᓄᑦ ᐳᕐᑐᓂᕐᓴᓂ ᐱᓇᓱᕝᕕᓕᓐᓄᑦ, ᐊᒥᓲᖏᓐᓂᓴᐅᔪᑦ ᐱᒋᐊᓪᓚᕕᖃᑎᑕᐅᖏᒻᒪᑕ ᓄᐃᑕᔪᒃᑯᑦ ᐱᓇᓱᕝᕕᒻᒥᒍ 
ᐃᓕᑕᕆᔭᐅᑎᑕᐅᒋᐊᖏᑦ ᐱᓇᓱᐊᕐᓯᒪᔭᖏᓐᓄᑦ ᐱᕙᓪᓕᐅᑎᒃᓴᖏᑦ. ᒪᑯᐊ ᐳᒃᑭᓐᓂᓴᒥ ᐱᓇᓱᒃᑎᐅᔪᑦ ᐊᒥᓲᖏᓐᓂᓭᑦ ᓄᐃᑕᔪᒃᑯᑦ 
ᐃᓕᑕᕆᔭᐅᒍᓐᓇᑎᓪᓗᒋᑦ ᓴᓗᒻᒪᓭᔩᑦ, ᐃᓪᓗᓂᒃ ᓴᓗᒻᒪᓭᔩᑦ, ᐊᒻᒪᓗ ᐊᒥᓲᖏᑦᑐᐃᑦ ᖁᕝᕙᕆᐊᕐᑎᑕᐅᓲᖑᑦᓱᑎᒃ ᐊᐅᓚᑦᓯᓂᓕᕆᕕᒻᒧᑦ. 
ᐃᓱᒫᓗᓐᓂᕋᕐᓱᑎᒃ ᐊᕕᐊᕐᑕᐅᖃᑦᑕᑐᓄᒃ ᓄᐃᑦᓯᓲᖑᒐᓗᐊᑦ ᐊᕐᓇᓂᒃ ᖁᕝᕙᕆᐊᕐᑎᑦᓯᓂᕐᒥᒃ, ᐊᒻᒪᓗ ᒪᑯᓂᖓ “ᒍᐃᒍᐃᖑᖏᑦᑐᓂᒃ 
ᑲᓇᑕᒥᐅᓂᒃ” ᐳᕐᑐᓂᕐᓴᓄᑦ ᐱᓇᓱᕝᕕᐅᔪᓄᑦ. 
 
ᐅᖃᐅᓯᐅᔪᑦ 4. ᐱᓇᓱᒃᑐᓕᕆᔩᑦ: ᑭᐅᓯᒪᔪᑦ ᓇᓗᓀᕐᓯᓯᒪᕗᑦ ᐃᓱᒫᓗᒍᑎᒋᔭᒥᓐᓂᒃ ᐱᓇᓱᑦᑎᑖᖃᑦᑕᓂᕐᒥᒃ, ᑌᒫᓪᓗᐊᕐᓗ 
ᐊᑭᓕᕐᑕᐅᖃᑦᑕᖏᓐᓂᕐᒥᒃ ᐊᒻᒪᓗ ᐃᓂᖃᕐᑎᑕᐅᖃᑦᑕᖏᓐᓂᕐᒥᒃ ᑌᒫᓪᓗᐊᖅ ᑕᒡᒐᓂ MUHC-ᑯᓐᓂ, ᐊᑭᓕᖅᑑᑕᐅᔪᑦ ᐱᓇᓱᒃᑎᓄᑦ 
ᐃᓚᒋᔭᐅᑎᓪᓗᒋᑦ ᐊᑦᔨᒌᒃᑎᑕᐅᖕᖏᓗᐊᕐᓂᖏᑦ ᐊᖑᑏᑦ ᐊᕐᓀᓪᓗ ᐱᓇᓱᒃᑎᐅᔪᑦ. ᑭᐅᓯᒪᔪᑦ ᐅᖃᐅᓯᖃᕐᓯᒪᒋᕗᑦ 
ᐊᑦᔨᒌᒃᑎᑦᓯᖕᖏᓗᐊᕐᖃᑦᑕᕐᒪᑕ ᐱᓇᓱᒃᑎᑖᕋᓱᓕᕋᐃᒐᒥᒃ ᐊᒻᒪᓗ ᐱᓇᓱᒃᑎᒃᓴᓂᒃ ᓂᕈᐊᓕᕋᐃᒐᒥᒃ ᑲᑎᒪᔨᖏᑦ ᐊᒻᒪᓗ ᐊᖓᔪᖅᑳᖑᔪᐃᑦ 
ᐱᓇᓱᒃᑎᐅᔪᑦ. 
 
ᐅᖃᐅᓯᐅᔪᑦ 5. ᓯᕗᓕᖅᑎᖏᑦ ᐊᒻᒪᓗ ᐊᐅᓚᑦᓯᔨᖏᑦ: ᖃᐅᔨᓴᕐᓂᒧᑦ ᑭᐅᓯᒪᔪᑦ ᐱᔪᓐᓇᓯᐊᕐᑐᐃᓪᓗ ᐱᓇᓱᐊᕐᓂᒃᑯᑦ ᐱᖃᑕᐅᓂᕐᒥᒍᑦ 
ᓇᓗᓀᕐᓯᓯᒪᕗᑦ ᐃᓱᒫᓗᓐᓂᕐᒥᓐᓂᒃ ᐊᒻᒪᓗ ᐃᓱᒪᒋᔭᒥᓐᓂᒃ ᐊᐅᓚᑦᓯᔨᐅᔪᓂᒃ ᐊᒻᒪᓗ ᓯᕗᓕᖅᑎᐅᔪᓂᒃ, ᐅᖃᐅᓯᖃᕐᓱᑎᒃ 
ᖃᓄᐃᓕᖓᓂᐅᔪᓂᒃ ᐊᒻᒪᓗ ᓱᓇᖁᑎᖃᖕᖏᓗᐊᖃᑦᑕᓂᖏᓐᓂᒃ ᑲᒪᔨᐅᔪᐃᑦ/ᐊᐅᓚᑦᓯᔨᐅᔪᓪᓗ. ᐃᓚᖏᑦ ᐅᖃᐅᓯᖃᕐᓯᒪᕗᑦ 
ᑲᒪᒋᔭᐅᑦᓯᐊᒐᓛᒐᑎᒃ ᐱᓇᓱᐊᕐᕕᐅᖃᑦᑕᓯᒪᓂᕐᒥᓐᓂᒃ, ᐅᖃᐅᓯᒃᑯᓪᓗ ᒥᑕᐅᑎᒋᔭᐅᖃᑦᑕᓯᒪᓂᕐᒥᓐᓂᒃ, ᓯᕗᕋᓵᖅᑕᐅᓂᒃᑯᑦ 
ᑲᖕᖑᓇᕐᑐᒦᑎᑕᐅᖃᑦᑕᓂᕐᒧᑦ ᑲᒪᔨᐅᔪᓄᑦ ᐊᒻᒪᓗ ᐱᓇᓱᑦᑎᑐᖃᐅᔪᓄᑦ ᑕᒡᒐᓂ ᐱᓇᓱᕝᕕᒻᒥ. ᐅᖃᐅᓯᒃᑯᑦ ᐱᓐᓂᐊᖃᑦᑕᓂᖅ 
ᐱᓇᓱᑦᑎᓄᑦ ᐃᓅᖃᑎᑦᓴᔭᕆᖕᖏᑕᖃᕐᓂᒧᑦ ᑕᒪᖏᓐᓂ ᐅᖃᐅᓯᐅᓯᒪᕗᖅ ᐅᓂᒃᑳᕆᔭᐅᓯᒪᔪᓂ. ᐅᓂᒃᑳᓯᒪᔪᑦ ᐅᖃᐅᓯᖃᕐᓯᒪᒋᕗᑦ 
ᒫᓐᓇᐅᑎᓪᓗᒍ ᐋᖅᑭᓯᒪᖏᓐᓂᐅᔪᖅ ᐱᔪᓐᓇᕐᓂᕆᔭᐅᔪᕐᓗ ᓲᖑᔪᒻᒪᕆᐅᒻᒪᑕ ᑕᒡᒐᓂ MUHC-ᒥ ᐊᒻᒪᓗ RI-MUHC-ᒥ 
ᐋᖅᑭᒐᓱᐊᕐᓂᒧᑦ ᐃᓱᐃᓗᑕᐅᓲᖑᕗᑦ ᐊᒻᒪᓗ ᐅᖃᖃᑎᖃᕆᐊᒥᒃ ᐅᓗᕆᐊᓇᕐᑐᒦᓐᓇᓱᓂ ᐊᑦᔨᒌᒃᑎᑦᓯᖕᖏᓗᐊᕐᓂᖏᓐᓄᑦ 
ᓇᕐᕈᖃᑦᑕᓗᐊᕐᓂᖏᓐᓄᓪᓗ. 

 
ᐅᖃᐅᓯᐅᔪᑦ 6. ᐋᓐᓂᐊᕕᓕᐊᕐᓯᒪᔪᐃᑦ ᐊᒻᒪᓗ ᑲᒪᒋᔭᐅᓂᖏᑦ: ᑭᐅᓯᒪᔪᑦ ᐅᖃᐅᓯᖃᕐᓯᒪᒋᕗᑦ ᐋᓐᓂᐊᕕᒻᒥ ᐃᓚᖏᑦ 
ᐃᓕᓴᖅᓯᒪᑦᓯᐊᕐᑑᔪᐃᑦ ᓇᕐᕈᓂᕐᑕᖃᓲᖑᓂᖏᓐᓂᒃ ᐊᑦᔨᒌᒃᑎᑦᓯᒐᑎᒃ ᐋᓐᓂᐊᕕᓕᐊᕐᓯᒪᔪᓂᒃ ᐱᓇᓱᐊᕐᓱᑎᒃ ᑕᑯᑦᓴᐅᓪᓚᕆᒃᑐᒥᒃ 
ᐃᓅᖃᑎᒌᖑᔪᓄᑦ, ᐅᖃᐅᓯᖃᕐᐸᒃᓱᑎᒡᓗ ᓈᒻᒪᓈᕐᓯᒪᖏᑦᑐᓂᒃ ᓵᓚᖅᑳᑲᕈᓱᐊᕐᓂᒃᑯᑦ ᐊᐅᓚᓂᖃᕐᓱᑎᒃ ᐅᖃᖃᑎᖃᕐᐸᓱᑎᒃ 
ᐋᓐᓂᐊᕕᓕᐊᕐᓯᒪᔪᓄᑦ ᑕᒪᒃᑯᓄᖓ. ᑭᐅᓯᒪᔪᑦ ᐃᓱᒫᓘᑎᖃᕆᕗᑦ ᐃᓘᓐᓇᖏᓐᓂᒃ ᐋᓐᓂᐊᕕᒻᒥ ᐱᓇᓱᑦᑎᐅᔪᓂᒃ ᖃᐅᔨᒪᓇᓱᒋᐊᖃᕐᓱᑎᒃ 
ᑲᒪᒋᔭᒥᓐᓂᒃ ᐋᓐᓂᐊᕕᓕᐊᕐᓯᒪᔪᑦ ᑭᖕᖒᒪᒋᔭᖏᓐᓂᒃ, ᐱᐅᓯᖏᓐᓂᒃ, ᐅᒃᐱᕐᓂᖏᓐᓂᒃ, ᐊᒻᒪᓗ ᐅᒃᐱᕆᔭᖏᓐᓂᒃ, ᐊᒻᒪᓗ 
ᐋᓐᓂᐊᕕᓕᐊᕐᓯᒪᔪᑦ ᖃᓄᖅ ᐃᓱᐃᓪᓕᐅᕈᑎᖃᓲᒍᒻᒪᖔᑕ ᑲᒪᒋᔭᐅᒍᒪᓕᑐᐊᕋᐃᒐᒥᒃ. 
 
ᐅᖃᐅᓯᐅᔪᑦ 7. ᐃᓕᓴᕐᓂᖅ, ᐃᓕᓭᓂᖅ ᐊᒻᒪᓗ ᐱᒋᐅᕐᓴᓂᖅ. ᑭᐅᓯᒪᔪᑦ ᓇᓗᓀᕐᓯᓯᒪᒋᕗᑦ ᐃᓅᖃᑎᒃᓴᔭᕆᖕᖏᑕᖏᑦ 
ᐱᒋᐅᕐᓴᓕᑐᐊᕐᐸᑕ ᓇᕐᕈᒋᔭᐅᖃᑦᑕᕆᐊᖃᖏᓐᓂᖏᓐᓂᒃ, ᐱᐅᓯᑐᖃᖏᑦ ᓴᐳᒻᒥᓗᒋᑦ ᐊᒻᒪᓗ ᐃᒃᐱᒋᔭᐅᑦᓯᐊᕆᐊᖃᕐᓂᖏᓐᓂᒃ 
ᐱᒋᐅᕐᓴᓕᑐᐊᕐᐸᑕ, ᖃᐅᔨᒪᓂᖏᑦ ᐊᒻᒪᓗ ᖃᐅᔨᒪᖏᓐᓂᖏᑦ ᓇᕐᕈᒋᖏᓪᓗᒋᑦ ᐱᒋᐅᕐᓴᓕᑐᐊᕐᐸᑕ, ᐃᓱᐃᓪᓕᐅᕈᑎᓂᒃᑯᑦ 
ᑐᑭᑖᖃᑦᑕᖁᓇᒋᑦ ᐊᒻᒪᓗ ᑲᑕᒋᐊᕐᑎᑕᐅᖃᑦᑕᖁᓇᒋᑦ ᐱᒋᐅᕐᓴᓂᕆᔭᖏᑦ ᓱᓇᓕᒫᑎᒍᑦ ᖃᓄᐃᑦᑐᒦᒐᓗᐊᕐᐸᑕ, 
ᐃᓕᓐᓂᐊᕐᑎᑕᐅᑎᓪᓗᒋᑦ ᐃᒃᐱᒋᔭᐅᑦᓯᐊᖃᑦᑕᖁᓪᓗᒋᑦ ᖃᓄᐃᑦᑐᑐᐃᓐᓇᑎᒍᑦ ᐋᓐᓂᐊᕕᓕᐊᕐᓯᒪᔪᐃᑦ ᓵᖕᖓᓯᓕᑐᐊᕐᐸᑕ 
ᐱᓇᓱᑦᑎᐅᔪᓂᒃ, ᐊᒻᒪᓗ ᐱᒋᐅᕐᓴᓕᕐᐸᑕ ᐃᓄᑐᖃᐅᓂᕐᓴᐅᔪᓄᑦ ᐃᓕᓴᕐᑎᑕᐅᖃᑦᑕᓗᑎᒃ ᓱᓇᒥᑦᓯᐊᑐᓂᒃ ᓯᕗᓕᕐᑎᓴᐅᓂᐊᕐᑐᐃᑦ. 

ᐅᖃᐅᓯᐅᔪᑦ 8. ᐱᒋᐅᕐᓴᔪᐃᑦ ᐊᒻᒪᓗ ᐃᓕᓴᕐᑏᑦ: ᐱᒋᐅᕐᓴᔪᐃᑦ ᐊᒻᒪᓗ ᐃᓕᓴᕐᑏᑦ ᓄᐃᑕᑎᑕᐅᖏᒻᒪᑕ ᖃᐅᔨᓴᕐᓂᐅᔪᑦ 
ᑭᐅᒐᓱᐊᕈᑎᖏᓐᓂ ᐊᒻᒪᓗ ᐱᒍᑦᔭᐅᓂᖃᕋᑎᒃ ᐱᔪᓐᓇᓂᕆᔭᒥᑦᑎᒍᑦ ᐱᓇᓱᐊᕈᓐᓇᓂᖏᑦ. ᑕᒪᓐᓇ ᐊᒃᓱᕈᕐᓇᑐᒻᒪᕆᐅᓚᐅᕐᑐᖅ 
ᐱᒋᐅᕐᓴᔪᐃᑦ ᓇᓪᓕᑐᐃᓐᓇᖏᑦ ᐅᒃᐱᕆᔭᐅᔪᓐᓇᕋᓗᐊᕐᒪᖔᑕ ᐅᕝᕙᓗ ᐃᓕᓴᕐᑏᑦ ᐅᖃᖃᑎᖃᕆᐊᑦᓴᖏᑦ C-AIDE-ᑯᓐᓄᑦ 
ᖃᐅᔨᓯᒪᓂᕆᔭᒥᓐᓂᒃ ᑕᒡᒐᓂ MUHC-ᑯᓐᓂ ᐊᒻᒪᓗ/ᐅᕝᕙᓗ RI-MUHC-ᑯᓐᓂ ᐅᖃᐅᓯᖃᕋᓱᒋᐊᖏᑦ ᐃᓱᒫᓗᒋᔭᒥᓐᓂᒃ ᐊᒻᒪᓗ 
ᓯᕘᕋᒐᔭᕐᓱᑎᒃ ᓱᕐᕋᕝᕕᐅᒐᔭᕐᓂᕐᒥᓐᓂᒃ ᐊᒻᒪᓗ ᓱᒃᑯᑎᕐᑕᐅᑐᐃᓐᓇᕆᐊᖃᕐᓱᑎᒃ ᐅᕕᒃᑲᐅᑦᓱᑎᒃ ᐱᓇᓱᐊᕐᓂᕆᔭᖏᑦ ᐱᓇᓱᕝᕕᒻᒥ. 
 
ᐅᖃᐅᓯᐅᔪᑦ 9. EDI-ᖑᔪᑦ ᐱᕕᑦᓴᖃᕐᓂᖏᑦ: ᑭᐅᓯᒪᔪᑦ ᐊᒥᓱᓂᒃ ᑕᑯᓯᒪᕗᑦ EDI-ᑯᑦ ᐱᕕᑦᓴᖃᑦᓯᐊᕐᓂᖏᓐᓂᒃ ᐊᒻᒪᓗ 
ᐱᓇᓱᐊᖃᑕᐅᔪᓐᓇᕋᔭᕐᓱᑎᒃ ᐊᑯᓂ ᓯᕗᓂᕐᒧᑦ ᑐᕌᖓᔪᒥᒃ ᐱᓇᓱᐊᕐᓂᐅᒐᔭᕐᑐᒥᒃ ᐊᒻᒪᓗ ᐱᐅᓯᕆᔭᐅᔪᑦ ᐊᓯᑦᔨᑕᐅᓂᒃᓴᖏᓐᓂᒃ ᑕᒡᒐᓂ 
MUHC-ᑯᓐᓂ/RI-MUHC-ᑯᓐᓂᓗ ᒪᑯᓄᖓ ᑐᕌᖓᔪᓂᒃ EDI-ᑯᓐᓄᑦ. ᐅᖃᐅᓯᐅᓯᒪᔪᑦ ᐱᒋᐊᕐᓯᒪᕗᑦ ᐱᓇᓱᐊᕐᓂᐅᒋᐊᓕᓐᓂᒃ 
ᐃᓘᓐᓇᖏᓐᓅᓕᖓᓂᕐᓴᒥᒃ ᐱᐅᓯᖃᑎᒌᖏᑦᑐᓄᑦ ᑐᕌᖓᔪᓂᒃ ᐱᔪᓐᓇᓯᖁᓪᓗᒋᑦ ᐊᑦᔨᒌᖏᑦᑑᔪᓄᑦ ᐱᓇᓱᒐᕐᑖᕋᓱᐊᕐᑐᓄᑦ 
ᖁᕝᕙᕆᐊᕐᑎᑦᓯᓂᕐᒧᑦ ᐱᓇᓱᐊᕐᓂᐅᓲᑦ ᐊᑑᑎᔭᐅᖃᑦᑕᖁᓪᓗᒋᑦ ᐋᖅᑭᓯᒪᑦᓯᐊᑎᓪᓗᒋᑦ ᐱᕙᓪᓕᐊᓯᒪᓂᖏᑦ ᓇᓗᓀᕐᓯᒪᑦᓯᐊᑎᓪᓗᒋᑦ, 
ᓄᐃᑕᑎᑕᐅᑦᓯᐊᓗᑎᒃ, ᐊᒻᒪᓗ/ᐅᕝᕙᓗ ᐊᓯᖏᑦ ᓄᐃᑕᑎᑦᓯᐅᑕᐅᔪᑦ ᐊᑦᔨᒌᖏᑦᑑᓂᐅᔪᓂᒃ ᓄᐃᑕᑎᑦᓯᖃᑦᑕᖁᓪᓗᒋᑦ 
ᑯᐯᒻᒥᐅᑕᐅᔪᓂᒃ ᐅᖃᐅᓯᖃᑎᒌᖏᑦᑐᐃᑦ ᐃᓱᒫᓗᒋᓗᒋᑦ ᐊᒻᒪᓗ ᐱᐅᓯᑐᖃᐅᓯᒪᔪᐃᑦ ᐊᐅᓚᓂᐅᖃᑦᑕᓯᒪᔪᐃᑦ 
ᓇᕐᕈᕙᓪᓛᓂᐅᖃᑦᑕᓯᒪᔪᑦ ᐃᓱᐃᓪᓕᐅᕈᑕᐅᖃᑦᑕᓯᒪᒻᒪᑕ ᑕᒡᒐᓂ ᐱᓇᓱᕝᕕᐅᔪᒥ. ᐅᖃᐅᓯᖃᕐᓯᒻᒪᒋᕗᑦ ᐱᕙᓪᓕᓇᕐᑐᓂᒃ ᐊᒻᒪᓗ 
ᐃᓱᒪᑖᕈᑎᑦᓴᑦᓯᐊᓂᒃ, ᒪᑯᓂᖓ ᑎᒥᐅᔪᖅ ᐱᓇᓱᐊᕈᓐᓇᖁᓪᓗᒍ ᐱᐅᓯᑐᖃᐅᔪᓂᒃ ᐃᑲᔪᕐᓗᓂ ᑖᒃᑯᓄᖓ MUHC-ᑯᓐᓄᑦ 
ᐊᑑᑎᖃᑦᓯᐊᑐᓂᒃ ᐃᓚᓕᐅᑦᔭᐅᔪᖃᕈᓐᓇᖁᓪᓗᒍ, ᐱᒍᑦᔨᓗᑎᒃ MUHC-ᑯᓐᓂᒃ ᐊᑦᔨᒌᖏᑦᑐᔪᓂᒃ ᓄᐃᑕᑎᑦᓯᒍᓐᓇᖁᓪᓗᒋᑦ ᐊᒻᒪᓗ 
ᑐᓴᐅᒪᖃᑦᑕᐅᑎᒍᑎᑎᒍᑦ ᐊᑑᑎᓗᑎᒃ, ᐊᒻᒪᓗ ᐊᑑᑎᑦᓯᐊᕐᓂᖏᑦ ᓄᐃᑎᑕᐅᓛᕐᓂᐊᓗᑎᒃ ᐅᓂᒃᑲᐅᓯᐅᓗᑎᒃ. ᒪᕐᕉᓐᓂᒃ ᑎᒥᐅᔪᓄᑦ 
ᐊᑑᑎᒐᔭᕐᑐᓂᒃ ᐃᓱᒪᒋᔭᐅᓯᒪᔪᖃᕐᐳᖅ ᐃᑲᔪᕐᓯᔪᓐᓇᕋᔭᕐᑑᓐᓂᒃ, ᐅᖃᐅᓯᕆᓗᒋᒃ ᐅᓂᒃᑳᓕᐅᕐᑐᖃᖁᓪᓗᒍ ᐊᑑᑎᓯᒪᔪᓂᒃ 
ᐃᓅᖃᑎᒌᒃᓴᔭᐅᖏᑦᑐᓄᑦ ᐅᕝᕙᓗ ᓱᓇᐅᑎᑦᓯᖏᓐᓂᕐᒧᑦ ᐊᑦᑕᓀᓕᑎᑦᓯᒐᕋᔭᕐᑑᓐᓂᒃ, ᐃᓘᓐᓇᖏᓐᓄᑦ ᓯᕘᕋᓇᖏᑦᑐᒥᓪᓗ 
ᐊᑑᑎᔭᐅᒍᓐᓇᕋᔭᕐᑐᓂᒃ ᑖᒃᑯᐊᓗ EDI-ᑯᑦ ᐊᓪᓚᕕᖏᑦ ᐅᕝᕙᓗ ᐱᓇᓱᐊᖃᑕᐅᔪᓄᑦ EDI-ᑯᓐᓂ ᖃᐅᔨᒋᐊᕐᕕᐅᔪᓐᓇᖁᓪᓗᒋᑦ 
ᑕᒪᑦᓱᒧᖓ EDI-ᑯᑦ, ᐃᑲᔪᕐᓗᒋᑦ ᑲᒪᒋᓗᒋᓪᓗ EDI-ᑯᑦ ᐱᓇᓱᐊᖃᑦᑕᑕᖏᑦ ᐊᑐᐊᒐᕆᔭᖏᓪᓗ ᐱᓇᓱᐊᖃᑦᑕᑕᖏᓪᓗ ᒪᓕᑦᑕᐅᓗᑎᒃ 
EDI-ᑯᑦ ᑐᖕᖓᕕᒋᓗᐊᕐᑕᖏᑦ ᐃᓱᐊᕐᓂᕐᐹᒃᑯᓪᓗ ᐱᓇᓱᐊᖃᑎᒋᓗᒋᑦ. 
 
ᐅᖃᐅᓯᐅᔪᑦ 10. ᐊᑑᑎᓯᒪᓂᖅ ᐊᑑᑎᖃᑦᓯᐊᑐᒥᒃ: ᖃᐅᔨᔭᐅᓯᒪᔪᑦ ᑕᒪᒃᑯᓄᖓ ᐊᒻᒪᓗ ᐃᓅᖃᑎᒌᑦᓴᔭᐅᖏᑦᑐᓄᑦ 
ᓱᓇᐅᑎᑦᓯᖏᓐᓂᐅᖃᑦᑕᓯᒪᔪᐃ, ᐊᑑᑎᖃᑦᓯᐊᐳᖅ ᑕᒪᓐᓇ ᖃᐅᔨᓇᓱᐊᕈᑕᐅᓯᒪᔪᖅ ᐊᑑᑎᖃᑦᓯᐊᕈᓐᓇᑐᒧᓪᓗ ᐱᓇᓱᐊᕈᑕᐅᓕᕐᓱᓂ 
ᐅᖃᐅᓯᐅᓯᒪᔪᐃᑦ ᐅᓂᒃᑳᑐᓄᑦ ᐊᑑᑎᖃᑦᓯᐊᓯᒪᕗᑦ ᓱᓇᐅᑎᑦᓯᖏᓐᓂᓄᓪᓗ ᐱᑦᔪᑎᖃᕋᑎᒃ ᐊᑑᑎᔭᐅᖃᑦᑕᑐᐃᑦ ᑕᒡᒐᓂ ᑎᒥᐅᔪᒥ C-
AIDE-ᑯᓐᓂ. ᐊᑕᐅᓯᐅᓗᐊᖕᖑᐊᑐᖅ ᐊᑑᑎᔭᐅᒐᔪᑉᐸᑐᖅ ᐅᖃᐅᓯᐅᖃᑦᑕᓱᓂ ᖃᐅᔨᓯᒪᔪᓄᑦ ᐊᑑᑎᖃᕐᓂᕋᕐᑕᐅᑦᓱᓂ ᑕᒪᒃᑯᐊ 
ᐃᓕᓐᓂᐊᓯᒪᑦᓯᐊᑐᐃᑦ ᐱᓇᓱᐊᑦᓯᐊᖃᑦᑕᓂᖏᑦ, ᐱᓇᓱᐊᖃᑎᒌᓐᓂᒃᑯᑦ ᐱᓇᓱᖃᑎᒋᔭᒥᓐᓄᑦ ᐊᑑᑎᔭᐅᖃᑦᑕᓯᒪᓂᖓ 
ᐱᐅᓯᑐᖃᖏᓐᓂᒃ ᐊᑑᕐᑎᑦᓯᑦᓱᑎᒃ/ ᐊᕙᑎᒥᐅᑕᐅᓄᑦ ᖃᓄᐃᖏᑦᓯᐊᕐᓂᒧᓪᓗ ᐱᓇᓱᐊᕐᓂᐅᓲᖅ. ᑭᐅᓯᒪᔪᑦ ᐅᖃᐅᓯᖃᕐᓯᒪᒋᕗᑦ 
ᐅᖃᐅᓯᖃᕈᒪᓂᕋᕐᓱᑎᒃ ᐃᑲᔪᕈᒪᓂᕐᒧᑦ ᐋᓐᓂᐊᕕᓕᐊᕐᐸᒃᑐᓂᒃ ᖃᓄᓕᒫᖅ ᐱᔪᓐᓇᕕᓕᒫᒥᒍᑦ.  
 
 
ᐃᒣᓕᒋᐊᖃᕐᓂᕋᐃᒍᑏᑦ 

ᖃᐅᔨᓇᓱᐊᕐᓂᒃᑯᑦ ᖃᐅᔨᔭᐅᓯᒪᕗᖅ ᓲᔪᕐᓇᓯᐊᕐᑐᒥᒃ ᒪᓕᖃᑦᑕᖁᑦᓱᒋᑦ, ᓄᓇᓕᓐᓂᑦ-ᐃᓱᒪᒋᔭᐅᔪᐃᑦ ᐃᒣᓕᒋᐊᖃᓂᕋᐃᒍᑏᑦ, 
ᑖᒃᑯᓇᖕᖓᑦ C-AIDE-ᑯᓐᓂᒃ ᓲᔪᕐᓴᓯᐊᕐᓂᒃᑯᑦ ᓯᕗᒧᐊᑦᓯᐊᕈᑕᐅᖁᓪᓗᒋᑦ. ᐱᒋᐊᕐᕕᐅᒍᓐᓇᓱᑎᒃ ᑐᖕᖓᕕᐅᒻᒪᑕ 
ᓯᕗᓂᓕᐅᕆᒍᑕᐅᓗᓂ EDI-ᑯᓐᓄᑦ ᑖᒃᑯᓇᓂ MUHC-ᑯᓐᓂ ᐊᒻᒪᓗ ᑕᒡᒐᓂ RI-MUHC-ᑯᓐᓂ, ᐃᑲᔪᕐᓯᕈᓐᓇᕋᔭᕐᒪᑕ ᑕᒪᒃᑯᐊ 
ᑎᒥᐅᔪᐃᑦ ᓄᓇᖅᔪᐊᓕᒫᒥ ᓯᕗᓕᖅᑎᐅᓂᖏᓐᓂᒃ ᑕᒡᒐᓂ EDI-ᑯᓐᓂ ᑕᒡᒐᓂ ᐱᓇᓱᕝᕕᒻᒥᓐᓂ ᐊᒻᒪᓗ ᐋᓐᓂᐊᕕᓕᐊᕐᓯᒪᔪᓂ, ᐊᒻᒪᓗ 
ᖃᐅᔨᒪᔪᒻᒪᕆᐅᓂᖏᑦ ᐱᐅᓯᖃᑎᒌᒃᓴᔭᐅᖏᑦᑐᓂᒃ ᐱᓇᓱᐊᖃᑎᖃᕈᓐᓇᓂᖏᑦ ᓱᕐᖁᐃᓇᑦᓯᐊᖁᓪᓗᒋᑦ, ᑲᒪᒋᐊᑦᓯᐊᕈᓐᓇᓂᖏᑦ, 
ᐱᔪᓐᓇᓯᐊᕐᓂᖏᓪᓗ ᐃᓅᓯᓕᕆᓂᕐᒥᒃ, ᐃᓄᓕᕆᓂᕐᒥᒃ, ᐃᓕᓴᕐᓂᒥᒃ, ᐊᒻᒪᓗ ᖃᐅᔨᓇᓱᐊᕐᕈᓐᓇᓂᕐᒥᒃ. 
 
1. ᐊᑐᐃᓐᓇᖃᕐᓗᑎᒃ ᐃᓕᓴᕐᓂᒥᒃ ᐊᒻᒪᓗ ᐱᒋᐅᕐᓴᓂᕐᒥᒃ ᑕᒡᒐᓂ EDI-ᑯᓐᓂ: ᐊᑦᔨᒌᖏᑦᑐᓄᑦ ᐱᓇᓱᐊᕐᕕᓴᐅᓗᓂ, 

ᐃᓅᖃᑎᒌᒃᓴᔭᐅᖏᑦᑐᓄᑦ ᐱᐅᓯᖃᑎᒌᖏᑦᑐᓄᓪᓗ ᐊᑕᓇᖏᑦᑑᓗᓂ ᐱᒋᐅᕐᓴᕕᐅᖁᓪᓗᒍ ᒪᓕᑦᑕᐅᑦᓯᐊᓗᓂ ᐃᓘᓐᓇᖏᓐᓄᑦ 
ᐱᓇᓱᑦᑎᐅᔪᓄᑦ, ᐋᓐᓂᐊᓯᐅᑎᒻᒪᕆᓐᓄᑦ, ᐃᓕᓐᓂᐊᑐᓄᑦ, ᐊᒻᒪᓗ ᐱᓇᓱᒃᑎᑖᕆᔭᐅᒐᔭᕐᑐᓄᑦ ᖃᖓᑐᐃᓐᓇᒃᑯᑦ. 
 

2. ᐱᕙᓪᓕᐊᑎᒃᓯᓗᓂ EDI-ᑯᑦ ᐊᑐᐊᒐᑦᓴᖏᓐᓂᒃ ᐊᒻᒪᓗ ᐱᓇᓱᐊᕐᓂᖏᓐᓂᒃ ᐃᓘᓐᓇᓕᒫᖏᓐᓄᑦ ᐱᓇᓱᒃᑎᐅᔪᓄᑦ ᑕᒡᒐᓂ 
MUHC-ᑯᓐᓂ ᐊᒻᒪᓗ RI-MUHC-ᑯᓐᓂ: ᐱᐅᓯᑐᖃᒃᑯᑦ ᐱᒍᑦᔨᓂᕐᒥᑦ ᐱᓇᓱᑦᑎᑖᕐᓂᒧᑦ ᐊᒻᒪᓗ ᐱᓇᓱᑦᑎᕈᕐᑐᐃᑦ 
ᐱᕙᓪᓕᖁᑎᖃᑦᓯᐊᖁᓪᓗᒋᑦ ᐱᓇᓱᓐᓂᖏᑦ ᐊᒥᓲᖏᓐᓂᓴᐅᒐᓗᐊᕐᐸᑕ ᓄᐃᑕᑎᑕᐅᑦᓯᐊᖁᓪᓗᒋᑦ, ᐃᑉᐱᒋᔭᐅᑦᓯᐊᓗᑎᒃ 
ᓇᑭᖕᖔᕐᓯᒪᓂᖏᑦ, ᐅᕝᕙᓗ ᓄᓇᓕᓐᓂᑦ ᐱᓯᒪᓂᖏᑦ ᖃᐅᔨᓇᓱᐊᕐᓂᒧᑦ ᐊᒻᒪᓗ ᑐᓴᐅᒪᐅᑎᓂᒃᑯᑦ. 

3. ᐊᑦᑕᓇᖏᑦᑐᒥᒃ ᐱᒋᐊᕐᑎᑦᓯᓗᑎᒃ ᐊᑕᐅᓯᓕᖓᑦᓯᐊᑐᒥᒃ ᑐᓴᕐᑎᑦᓯᒍᑎᐅᔪᓐᓇᓗᑎᒃ ᐊᐅᓚᓂᕆᔭᖏᑦᑎᒍᑦ: ᑕᒪᓐᓇ 

ᑐᕌᖓᒐᔭᕐᑐᖅ ᓱᓇᐅᑎᑦᓯᖏᑑᑦᑌᓕᓂᕐᒧᑦ, ᐃᓅᖃᑎᒋᖕᖏᑕᒥᒃ ᓇᕐᕈᑦᑌᓕᓂᕐᒧᑦ ᐱᐅᓯᖃᑎᒋᖕᖏᑕᒥᓪᓗ ᓱᓇᓕᒫᑎᒍᑦ. 
 

4. ᐱᒋᐊᕐᑎᑦᓯᓗᑎᒃ EDI-ᑯᑦ ᐊᓪᓚᕕᖓᓂᒃ/ᐱᓇᓱᒃᑎᖓᓂᓪᓗ: ᑕᒪᓐᓇ ᐱᒋᐊᕐᓂᐅᒐᔭᕐᑐᖅ ᐱᒋᐅᕐᓴᓂᕐᒥᒃ ᐃᓕᓴᕐᓂᒥᓪᓗ EDI-
ᖑᓂᕐᒥᒃ ᐃᓘᓐᓇᖏᓐᓂ ᑕᒡᒐᓂ MUHC-ᑯᓐᓂ ᐊᒻᒪᓗ RI-MUHC-ᑯᓐᓂ, ᑖᒃᑯᐊ ᑎᒥᐅᔪᒥ ᐊᑐᐊᒐᑦᓴᐅᔪᑦ ᐱᓇᓱᐊᕐᓂᐅᔪᓪᓗ 
ᓄᐃᑦᓯᖁᓪᓗᒋᑦ EDI-ᑯᑦ ᓯᕗᓂᕆᔭᖏᓐᓂᒃ, ᓴᓇᕐᕈᑎᖏᓐᓂᒃ ᐊᑐᕐᑎᑦᓯᔨᐅᖁᓪᓗᒋᑦ ᐊᒻᒪᓗ ᖃᐅᔨᒋᐊᕐᕕᑦᓴᐅᓂᖏᓐᓂᒃ ᑖᒃᑯᓂᖓ 
EDI-ᑯᓐᓂᒃ, ᐊᒻᒪᓗ ᐃᓱᒻᒥᑐᐃᔨᐅᖁᓪᓗᒋᑦ/ᖃᐅᔨᒋᐊᕐᕕᑦᓴᐅᓗᑎᓪᓗ ᐱᓇᐊᓱᕐᓂᐅᔪᓂᒃ ᐱᓇᐊᓱᕐᑕᐅᔪᓂᓪᓗ EDI-ᑯᓐᓂᑦ ᐊᒻᒪᓗ 
ᐃᓅᖃᑎᑦᓴᔭᕆᖕᖏᑕᒥᒃ ᓇᕐᕈᑦᑌᓕᓂᕐᒧᑦ. 
 

5. ᐃᑉᐱᒋᑦᓯᐊᓗᒋᑦ ᓄᓇᖃᖅᑳᓯᒪᔪᐃᑦ ᐃᓄᖏᑦ: ᐃᑉᐱᒋᑦᓯᐊᓗᒋᑦ ᐃᓅᓯᒪᔪᐃᑦ ᑕᒫᓂᓗ ᓄᓇᒥ ᐱᓇᓱᖃᑦᑕᓯᒪᔪᐃᑦ ᐊᑯᓂᓂᐊᓗᒃ 
ᑕᒪᑐᒪᓗ ᓄᓇᐅᑉ ᐃᓕᑕᕆᔭᐅᓂᖓᓄᑦ ᐃᓚᒋᔭᐅᑎᑕᐅᓯᒪᔪᐃᑦ ᐊᓪᓚᓯᒪᔪᑎᒍᑦ ᑕᒡᒐᓂ MUHC-ᑯᑦ ᖃᕆᑕᐅᔭᖏᑦᑎᒍᑦ, 
ᑕᑯᑦᓴᐅᔪᒃᑯᑦ ᐃᓂᖃᕐᓱᑎᒃ ᓄᐃᑕᑎᑕᐅᔪᐃᑦ ᓄᓇᖃᖅᑳᓯᒪᔪᐃᑦ ᐃᓄᖏᑦ, ᐃᓚᒋᓕᐅᑎᔭᐅᓯᒪᔪᓪᓗ ᔪᐃᔅ ᐅᖃᐅᓯᕆᔭᖏᓐᓂ.  

  
6. ᐱᐅᓯᑐᖃᕐᓄᑦ ᐊᑦᑕᓀᑦᑑᒍᑏᑦ, ᐃᓂᒃᓴᓄᑦ ᑌᒣᓪᓗᐊᖃᑕᐅᒍᑎᓄᑦ, ᑲᔪᓯᑎᑕᐅᓗᑎᒃ, ᖃᓄᐃᑦᑑᓂᖏᑦ ᐊᑦᑕᓀᑦᑑᒍᑎᓄᓪᓗ 

ᐱᒍᑦᔨᒍᑎᓄᑦ: ᑕᒪᓐᓇ ᐃᓚᖃᕐᐳᖅ ᐃᓄᓐᓄᑦ ᐱᐅᓯᑐᖃᐅᔪᓄᑦ ᐊᑦᑕᓀᑦᑑᒍᑕᐅᑦᓱᓂ ᐊᒻᒪᓗ ᐃᓱᒪᒃᑯᑦ ᐃᑉᐱᓐᓂᐊᓂᐅᔪᓄᑦ 
ᖃᓄᐃᖏᑦᓯᐊᕈᑎᑦᓴᒧᑦ ᐊᒻᒪᓗ ᐅᐃᕆᓯᒪᐅᑎᐅᓲᓄᑦ ᐱᒍᑦᔨᒍᑎᓄᑦ; ᐊᑑᑎᒋᐊᖓ ᐃᓱᐊᕐᑑᓗᓂ ᐊᒻᒪᓗ ᐱᐅᓯᑐᖃᐅᔪᓄᑦ 
ᒪᒥᓴᕈᑎᐅᓗᓂ/ᐃᑲᔫᑎᐅᓗᓂᓗ, ᐃᓄᓐᓄᑦ ᑲᒪᔨᐅᓲᓄᑦ ᐊᒻᒪᓗ ᐃᓱᒪᓕᕆᓂᕐᒥᒃ ᐱᓇᓱᐊᓲᖑᔪᓄᑦ; ᐊᒻᒪᓗ ᓄᓇᓕᓐᓂ 
ᐱᒍᑦᔨᓂᐅᓲᓄᑦ ᐃᓚᒌᖑᔪᓄᑦ. 

 
7. ᐃᓱᐊᕐᓯᒋᐊᕐᑎᓪᓗᒋᑦ ᐱᓇᓱᑦᑕᐅᒋᐊᖏᑦ ᐊᓂᕐᕋᓴᐅᒐᔭᕐᑐᐃᓪᓗ ᑖᒃᑯᓄᖓ ᐃᒻᒥᓂᕐᓱᖃᔭᖏᑦᑐᓄᑦ ᐱᐅᓯᕐᓱᖏᑦᑐᓄᑦ: 

ᑕᒪᓐᓇ ᐃᓚᖃᕋᔭᕐᑐᖅ ᖃᕆᑕᐅᔭᒃᑯᑦ ᐱᕕᑦᓴᐅᒐᔭᕐᑐᒥᒃ ᓇᐅᓕᒫᓄᑦ ᑲᑎᒪᕕᐅᒐᔭᕐᑐᓄᑦ, ᑐᓵᖏᑦᑐᓄᑦ ᐆᑦᑐᕋᐅᑎᖃᕐᓂᕐᒥᒃ 
(ASL), ᐃᑦᓯᕙᐅᑕᓄᑦ ᑫᓪᓗᐊᑕᐅᓲᓄᑦ ᐊᖅᑯᑎᑦᓴᖃᕐᓂᖅ ᐃᓘᓐᓇᖏᓐᓄᑦ ᐱᒍᑦᔨᕕᐅᔪᓕᒫᓄᑦ ᑕᒡᒐᓂ ᐱᓇᓱᕝᕕᓕᒫᒥ, 
ᐃᓚᖃᕐᑎᓪᓗᒋᑦ ᖁᐃᔭᕐᑐᕐᕕᓐᓂᒃ, ᓄᐃᑕᑎᑦᓯᒍᑎᓂᒃ, ᖃᐅᔨᒪᐅᑎᑦᓴᓂᒃ ᓄᐃᑕᔪᓂᒃ, ᖃᕆᑕᐅᔭᑎᒍᓪᓗ ᑕᓚᕖᓴᒃᑯᑦ 
ᑲᑎᒪᖃᑦᑕᐅᑎᒍᑎᓂᒃ, LSQ-ᑯᓂᒃ (Langue des signes du Québec), ᐊᒻᒪᓗ ᐅᖄᔪᓂᒃ ᑐᓵᔨᓂᒃ, ᐊᓯᖏᓐᓂᓗ. 

 
8. ᑲᑎᕐᓱᐃᕕᓐᓂᒃ ᐃᓅᓯᕐᒨᓕᖓᔪᓂᒃ ᐋᓐᓂᐊᕕᓕᐊᕐᓯᒪᔪᓄᑦ ᐱᒍᑦᔭᐅᔪᓄᑦ ᐊᒻᒪᓗ ᐱᒍᑦᔨᒍᑎᐅᔪᓄᑦ ᐱᓇᓱᕝᕕᒻᒥ: ᑕᒪᓐᓇ 

ᐃᓚᖃᕋᔭᕐᐳᖅ ᑲᔪᓯᑎᑕᐅᓕᕐᓂᖓᓂᒃ ᐱᓇᓱᐊᕐᑕᐅᓕᕐᑐᒥᒃ ᐊᓪᓚᓯᒪᔫᑎᓪᓗᒋᑦ ᓄᐃᑎᑕᐅᒐᔭᕐᓗᑎᒃ ᐅᑯᓄᖓ EDI-ᑯᓐᓄᑦ 
ᐊᒻᒪᓗ ᑲᔪᓯᔪᒥᒃ ᕿᒥᕐᕈᔭᐅᒍᓐᓇᓕᕐᓗᑎᒃ ᓄᐃᑎᑕᐅᕙᓪᓕᐊᔪᐃᑦ. 

 
9. ᐱᓇᓱᖃᑎᒋᓗᒋᑦ EDI-ᑯᑦ ᐱᓇᓱᐊᕐᓂᖏᑦ, ᐊᑑᑎᖃᕐᓂᖏᑦ ᐱᓇᐊᓱᕐᓂᖏᓪᓗ MUHC-ᑯᓐᓄᑦ ᐱᓇᐊᓱᕐᓂᖏᑦᑕ 

ᐸᕐᓇᓯᒪᓂᖏᓐᓄᑦ: ᑕᒪᓐᓇ ᐃᑲᔪᕐᓯᕋᔭᕐᐳᖅ ᓯᕗᓕᕐᑎᐅᔪᓄᑦ ᑕᒡᒐᓂ EDI-ᑯᓐᓂ ᑖᒃᑯᓇᓂᓕᒫᖅ ᐱᓇᓱᕝᕕᐅᔪᓂ. 
 

10. ᐊᑐᐃᓐᓇᕈᕐᑎᓪᓗᒋᑦ ᓄᓇᖃᖅᑳᓯᒪᔪᓄᑦ-ᐊᐅᓚᑕᐅᔪᑦ ᕿᒥᕐᕈᔭᐅᓗᑎᒃ ᑖᒃᑯᐊ “Sensibilisation aux réalités 
autochtones” “ᐃᒻᒥᓂᕐᓱᕈᓐᓇᓂᕐᒧᑦ ᐱᓇᓱᐊᕐᓃᑦ” ᐱᒋᐅᕐᓴᖃᑎᖃᕐᓗᑎᒃ ᖃᓄᐃᖏᑦᓯᐊᕐᓂᒧᑦ ᐃᓗᓯᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ (MSSS. 


